
Pravila o kriterijima bodovanja nastavnih aktivnosti 

 

Pravilima o kriterijima bodovanja nastavnih aktivnosti na Univerzitetu FINRA Tuzla utvrđuje se okvir kriterija 
za bodovanje nastavnih aktivnosti studenata na Univerzitetu FINRA Tuzla. 

Znanje i rad studenata provjerava se i ocjenjuje tokom nastave i završnog ispita, o čemu se vodi posebna 
evidencija na utvrđenom LO obrascu (Lista ocjenjivanja). Konačna ocjena se utvrđuje na osnovu ukupnog broja 
ostvarenih bodova.  

Provjera znanja vrši se dodjeljivanjem bodova za svaki oblik aktivnosti i provjere znanja u toku semestra, kao i 
na završnom ispitu, na kojem se utvrđuje konačna ocjena.  

Utvrđeni elementi vrednovanja pojedinih aktivnosti, odnosno propisanih oblika provjere znanja, obavezno se 
provode kao jedinstvena cjelina u tekućoj studijskoj godini. U strukturi ukupnog broja bodova, najmanje 50% 
bodova mora biti predviđeno za aktivnosti i provjere znanja u toku semestra. Ako student za predviđene 
aktivnosti i provjere znanja tokom semestra osvoji broj bodova koji zadovoljava kriterije za prolaznu ocjenu, nije 
obavezan izaći na završni ispit. 

Struktura i broj bodova predviđenih za aktivnosti i provjere znanja tokom semestra, moraju se studentu predočiti 
u prvoj sedmici semestra. Struktura i broj bodova za aktivnost studenata, bliže se utvrđuju Nastavnim planom i 
programom Studijskog programa, i to u silabusu nastavnog predmeta. Okvirno bodovanje studenata u silabusima 
nastavnih predmeta, utvrđuje se na sljedeći način: 

Tabela 1: Bodovanje studentskih obaveza 

 Studentske obaveze Broj bodova 

1 Prisustvo predavanju/vježbama 10 bodova 

2 Aktivnost na predavanju/vježbama 5 bodova 

3 Seminarski rad 15 bodova 

4 Prva pismena provjera znanja 20 bodova 

5 Druga pismena provjera znanja 20 bodova 

6 Završni ispit 30 bodova 

UKUPNO 100 bodova 

Obaveze studenata sastoje se od aktivnosti u toku predavanja i vježbi, praktičnom radu, izradi seminarskog rada, 
izradi eseja,  pismenim provjerama znanja, te polaganju završnog ispita, koji se organizuje u zakonom utvrđenim 
terminima. 

Raspon bodovanja za svaku od navedenih obaveza u tabelarnom pregledu studentskih obaveza, određen je 
silabusom za svaki nastavni predmet.  

Tabelarni pregledi u nastavku ovih pravila, utvrđuju način bodovanja studenata koji se odnose na: prisustvo 
predavanju/vježbama, aktivnosti na predavanju/vježbama i bodovi na seminarski rad. 

Bodovi koji student ostvari na prvoj i drugoj pismenoj provjeri znanja određeni su u iznosu od maksimalno 20 
bodova. Bodovi završnog ispita određeni su u iznosu od ukupno 30 bodova. 

Završni ispit i nepoloženi dio ispita se organizuju u januarsko-februarskom, aprilskom, junsko-julskom i 
septembarskom roku. Ispitni rok sadrži dva ispitina termina, osim u aprilskom roku koji ima jedan termin, s tim 
da student na aprilskom ispitnom roku, može polagati najviše dva ispita.  

Uspješnost studenata prati se kontinuirano tokom nastave i izražava se u bodovima. Konačan uspjeh studenata 
nakon svih pređenih oblika provjere znanja, vrednuje se i ocjenjuje sistemom uporedivim sa ECTS skalom 
ocjenjivanja kako slijedi:  

a) 10 (A) - izuzetan uspjeh bez grešaka ili sa neznatnim greškama, nosi 95-100 bodova; 

b) 9 (B) - iznad prosjeka, sa ponekom greškom, nosi 85-94 bodova; 

c) 8 (C) - prosječan, sa primjetnim greškama, nosi 75- 84 bodova; 

d) 7 (D) - općenito dobar, ali sa značajnijim nedostacima, nosi 65-74 bodova; 

e) 6 (E) - zadovoljava minimalne kriterije, nosi 54-64 bodova. 

 

Tabela 2: Bodovanje prisustva nastavi 

 

R.br. Prisustvo u % Broj bodova 

1. 0-19% 2 

2. 20-39% 4 

3. 40-59% 6 

4. 60-79% 8 

5. 80-100% 10 

UKUPNO 10 bodova 

Prisustvo studenata nastavi detaljnije je uređeno Pravilima studiranja. 

 

Tabela 3: Bodovanje aktivnosti na nastavi 

 

R.br. Aktivnost Broj bodova 

1. Student prati nastavu 1-2 

2. Student uc estvuje u nastavi, postavlja pitanja i uc estvuje u 
diskusiji 

3-4 

3. Student radi zadatke na tabli, interaktivno uc estvuje u nastavi i 
daje odgovore na pitanja 

5 

UKUPNO  5 bodova 

Tabela 4: Bodovanje seminarskog rada 

 

Izrada seminarskog rada Minimalni broj bodova Maximalni broj bodova 

Rad izrađen u skladu sa zadatkom, 
struktura rada 

1 5 

Tekstualna i grafička obrada rada 1 5 

UKUPNO 2 10 

Prezentacija seminarskog rada Minimalni broj bodova Maximalni broj bodova 

Tekstualna i grafička priprema 
prezentacije u PowerPointu 

1 2,5 

Usmena prezentacija 1 2,5 

UKUPNO 2 5 

UKUPNI BODOVI SEMINARSKOG RADA 15 bodova 

 

 

Izrada i prezentacija seminarskog rada, vrši se u skladu sa internim aktom o izradi seminarskog rada, koji je 
studentima dostupan na web stranici, kao i na e-nastavi. Pregled seminarskog rada i njegovo bodovanje vrši 
nosilac predmeta, kao i asistenti na nastavnom predmetu.  

Studenti, pored bodova na navedene nastavne aktivnosti iz tabele 1, mogu ostvariti i dodatne bodove po osnovu 
izrade eseja, prisustvo seminarima i konferencijama iz nastavnog programa Univerziteta, te na drugi način koji 
bude određen silabusom predmeta ili odlukom Senata Univerziteta.  

 

Broj: 03-1052-15-3/24 

Tuzla, 18.07.2025. godine 

 

 PREDSJEDAVAJUĆI SENATA 

